Meer as porwlmmnaars

+ Daleen Pienaar het’'n geslaagde operasie deurloop en is ontslaan. Ons
loof die Here en bid vir haar volkome herstel.

¢+ René en Martin Odendaal is Kaap toe vir hulle seun Martin se huwelik op
21 Maart. Ons wens hulle geluk en bid dat die twee ’'n goeie huwelik sal
hé.

+ Hester Hamman het 'n skoueroperasie gehad en sterk by haar dogter
aan. Ons bid vir haar herstel.

+ Koos Smit se skoueroperasie het ook goed afgeloop. Hy sterk tuis aan.
Kom ons dra hom aan die Here op vir die genesing van die skouer.

+ Dink steeds in u gebede aan Lai Kloppers. Sy het verhuis na haar dogter
en daar is vasgestel dat sy klonte in haar longe het. Dra haar op aan Sy
genadetroon.

+ Bid asb. vir die verswaktes in Rusoord: Herman de Bruin, Ds. Dirk
Myburgh, Antoinette Volschenk, Maria le Roux en Lorraine van der
Merwe wat 'n beroerte by haar kinders gehad het.

+ Lenie Roets is in Kardiologies intensief. Sy het hart- en nierversaking.
Ons dra haar aan die liefde van die Here op.

Prediker: Prof. Hoffie Hoffman

Tuisgemaakte Waatlemoenkonfyt

Te koop by die kerkkantoor en na die diens tydens teetyd.

Kontak Susann by die kerkkantoor 012 6646695
\ y

~\

Andy Malan

Baie, baie dankie aan almal wat gehelp het by die kerk en die saal met
die voorbereiding en bediening van die versnaperings. Ook vir elke
bemoedigende woord en ondersteuning tydens Andy se heengaan. Ons
waardeer dit opreg. Miems en kinders

Genade hou aan vergeef
Stephan Joubert

Petrus dink hy vat godsdiens na nuwe plekke toe daar
in in Matteus 18. Hy stel naamlik voor om die
vergifnis-limiet vanaf drie keer na sewe keer te
verhoog. Dit is meer as dubbeld wat godsdienstiges
bereid was om te doen. Wat ’n “ruim” aanbod van
die kant van Petrus aan Jesus! Nou gaan godsdiens
vooruit! Of dalk nie. Jesus is nie beindruk met Petrus
se vergifnis-opgradering nie. Hy vertel dadelik vir sy
dissipels ‘n gelykenis van ‘n man wat tienduisend
talente aan ’n koning verskuldig was. Om dit in
perspektief te stel- die gesamentlike belastingskuld
van die provinsies van Judea en Galilea aan Rome in
die eerste eeu was seshonderd talente per jaar.
Hierdie man skuld dus letterlik honderde miljoene
rande. Toe hy berou het omdat hy nie kan betaal nie,
kry die koning hom jammer en skryf sy skuld af. So is
God. Ons skuld Hom miljoene, maar een opregte
daad van berou vee dit alles uit. Maar dan moet ons
ook genade betoon aan mekaar. So vertel Jesus ook.
Ons moet nie soos hierdie man in Jesus se gelykenis
wees wat daarna steeds genadeloos teenoor ander
opgetree het nie. God vergewe ons onvoorwaardelik.
Ons leef ook so teenoor mekaar.

China is ‘n land waar Christene vervolg word — 23ste op die lys van lande waar die
vervolging van Christene plaasvind. Dis ook die land waar die Corona virus
uitgebreek het (in die Wuhan omgewing) en nou oor die wéreld heen versprei. Ten
spyte van die krisis waarin die land is, gaan die regering voort om Christene en die
kerk te vervolg.

Maar die Christene is nie ontmoedig nie. Hulle stap in Wuhan rond en deel
maskers en geestelike literatuur uit aan die mense wat hulle in die strate
teékom. Hulle dra self ook maskers en so beskerm hulle hul identiteit.

In die tyd waar mense baie min hoop het, is die Christene — ons broers en susters
— onstuitbaar in hulle liefde vir die Here en vir hulle mense. Hulle deel die hoop wat
daar in Jesus is, met desperate mense. EN die mense is baie ontvanklik vir die

Q/angelie. Bid asb saam. /

Ons gemeente se jaartema is “Volg Jesus, maak dissipels”. Dissipel wees en
dissipels maak is ‘n persoonlike uitnodiging van die Here Jesus aan elke
lidmaat. Om ons vir ons taak toe te rus, gaan ons ‘n kursus aanbied —
“Genooi om te volg”. Dit begin vroeg in Maart en duur vir 12 weke.

Die kerkraad vra dat elke lidmaat asb deel van ‘n klein- of omgeegroep sal
wees vir minstens die duur van die kursus. In die kleingroep volg ons dit wat
ons in die erediens leer, op. Ons vra dat (1) indien u bereid is om as leier van
‘n kleingroep op te tree. en/of (2) u huis beskikbaar te stel, u asb u naam vir
Susann by die kerkkantoor sal gee. Vir Leiers se telefoon nommers moet u
asseblief die kantoor skakel. Baie dankie.

